
Yuav Muaj Dab Tsi Tshwm Sim Yog Hais Tias  
Kuv Tsis Them Nyiaj Pab Txhawb Nqa Me Nyuam? 

WHAT HAPPENS IF I DON’T PAY CHILD SUPPORT 
 

Yam uas koj tsim nyog yuav tsum tau paub hais txog cov nuj nqi nyiaj pab txhawb nqa me nyuam thiab cov kev 
nqis tes hais daws teeb meem fab kev tswj hwm  

Nco ntsoov tas li:  Koj tus me nyuam tsim nyog tau txais nyiaj pab txhawb nqa  
kom txhij txhua 

Tab txawm hais tias koj tsis muaj peev xwm mus nyob rau ntawd txhua hnub los xij, koj tus me nyuam yeej 
yuav tsum tau thiab tsim nyog yuav tsum tau txais koj txoj kev pab txhaw nqa fab nyiaj txiag thiab fab siab 

ntsws kev xav kom txhij txhua. 

Kev tswj txoj cai yeej ib txwm tsis tau yog ib qho teeb meem yog hais tias koj ua raws li cov lus qhia yooj yim 
no: 

• Them nyiaj pab txhawb nqa kom raws li lub sij hawm. Zam kom dhau cov kev them nyiaj qeeb. 
• Tham qhia rau koj lub chaw ua hauj lwm saib xyuas nyiaj pab txhawb nqa me nyuam kom paub txog koj 

cov kev hloov pauv chaw nyob los sis tus neeg ntiav neeg ua hauj lwm. Mam muab cov tsab ntawv ceeb 
toom xa tuaj rau koj ua ntej yuav ua ntau cov kev nqis tes hais daws teeb meem nram qab no.  

• Tab txawm hais tias qhov nyiaj pab txhawb nqa me nyuam yuav raug txiav los ntawm koj cov nyiaj khwv 
tau los lawm los xij, koj yuav tsum lav ua kom paub tseeb hais tias twb them tag lawm. Yog hais tias koj 
hloov cov hauj lwm, koj yuav tsum tau them koj qhov nyiaj pab txhawb nqa ntawd kom txog ntua rau thaum 
muaj qhov feem pua ntawm kev txiav them los ntawm koj tus neeg ntiav neeg ua hauj lwm tshiab tso. Yog 
hais tias koj xav tau ib daim ntawv qhia txog kev them nyiaj, tiv tauj rau koj tus neeg ua hauj lwm los sis 
mus ntsib peb tau rau hauv on-line (oos-lais) (saib ntawm lub npov nram qab no). 

• Yog hais tias koj pib muaj cov teeb meem hais txog koj cov kev them nyiaj pab txhawb nqa, hu rau koj lub 
chaw ua hauj lwm saib xyuas nyiaj pab txhawb nqa me nyuam tam sim ntawd. 

• Npaj ib qho phiaj xwm kev npaj txog kev them nyiaj nrog rau koj lub chaw ua hauj lwm saib xyuas nyiaj pab txhawb 
nqa me nyuam txhawm rau them koj qhov nyiaj pab txhawb nqa uas tseem tshuav tsis tau them yav dhau los. 

• Thov kom tsev hais plaub tshab xyuas dua txog koj tsab ntawv txiav txim txog nyiaj pab txhawb nqa yog 
hais tias koj raug mob los sis muaj mob loj thiab tsis muaj peev xwm ua hauj lwm tau los sis yog hais tias 
raug rho tawm hauj lwm los sis tsis muaj peev mus ua hauj lwm tau. Tej zaum koj lub chaw ua hauj lwm 
saib xyuas nyiaj pab txhawb nqa me nyuam kuj yuav muaj peev xwm pab tau. 

 
Sau npe nkag siv Child Support Online Services (Cov Kev Pab Cuam Hauv Online (Oos Lais) Txog Nyiaj Pab 
Txhawb Nqa Me Nyuam) dawb hauv lub web site (lub vas sab)(csos.wisconsin.gov/login) txhawm rau mus 
saib koj cov kev them nyiaj thiab cov nyiaj, luam tawm cov ntawv qhia txog kev them nyiaj, thiab hloov koj qhov 
chaw nyob thiab nab npawb xov tooj mus raws li qhov tshiab. 
 

Yuav suav sau qhov nyiaj pab txhawb nqa uas tseem tshuav tsis tau them yav dhau los tau li cas? 
Tej zaum cov chaw ua hauj lwm saib xyuas nyiaj pab txhawb nqa me nyuam, cov tsev hais plaub, thiab lub xeev 
thiab tsoom fwv lub chaw ua hauj lwm kuj yuav tau ua ntau yam kev nqis tes hais daws teeb meem los mus 
suav sau cov nyiaj pab txhawb nqa uas tseem tsis tau them. Muaj qee cov kev nqis tes hais daws teeb meem 
yuav ua hauj lwm yam tsis siv neeg tswj thaum cov nuj nqi nce txog ib theem yam tsi ntsees lawm. Muaj qee 
cov mas yuav raug ua hauj lwm mus raws ib kis (kaus lab nis) rau ib kis (kaus lab nis). Cov kev nqis tes hais 
daws teeb meem fab kev tswj hwm muaj peev xwm tshwm sim tau tab txawm yog hais tias koj tab tom ua cov 
kev them nyiaj ntawd los xij. Ntawd no yog cov ntsiab lus piav qhia txog cov kev nqis tes hais daws teeb meem 
uas keev pom muaj tas li: 

Cov Nuj Nqi Nyiaj Pab Txhawb Nqa Me Nyuam 
Ib qho Nuj Nqi Nyiaj Pab Txhawb Nqa Me Nyuam yog ib qho kev tuav tswj av vaj tsev raws li tau pom zoo (xws li av 
thiab cov tsheb). Cov nuj nqi no yuav raug muab tso rau yam muaj kev tswj hwm thiab muaj ntsiab lus yam tsis tas 
yuav muaj kev txiav txim plaub ntug uas mloog ob tog lus los ntawm tsev hais plaub hlo li. Muaj ib daim ntawv teev 
npe txog cov niam thiab txiv nrog rau cov nuj nqi nyiaj pab txhawb nqa me nyuam thiab cov nyiaj uas tseem tshuav tsis 
tau them ntawd raug luam tawm nyob rau ntawm lub web site (lub vas sab) Child Support Lien Docket (Daim Ntaub 
Ntawv Ntsig Txog Nuj Nqi Nyiaj Pab Txhawb Nqa Me Nyuam). Daim ntawv teev cov npe hauv koos pis tawj no yog ib 
daim ntawv teev txog pej xeem thiab tej zaum kuj yuav saib pom nyob rau hauv lub cuab yeej sau npe ntawm cov chaw 
ua hauj lwm tseem ceeb hauv zej zos. Yuav muaj ib qho nuj nqi tshwm nyob rau ntawm daim ntaub ntawv ntsig txog 
kev hais plaub yam tsis siv neeg tswj thaum koj qhov nyiaj pab txhawb nqa uas tseem tshuav tsis tau them yav dhau 
los ntawd muaj txog $500 los sis ntau tshaj ntawd. Pib txij li lub Peb Hlis Ntuj hnub tim 1, 2020 mus, cov nqi tsub nyiaj 
paj ntsig yuav raug muab xam ua nyiaj pab txhawb nqa uas tseem tshuav tsis tau them yav dhau los.  

Qhov nuj nqi ntawd muaj xam rnog rau cov kev them nyiaj uas tseem tsis tau them, raws li koj tsab ntawv txiav txim los 
ntawm tsev hais plaub. Qhov nyiaj nuj nqi ntawd yuav tsis muaj xam nrog rau cov nqi sau los sis cov nqi uas tshuav nqi.   

Yog hais tias koj muaj npe teev tseg nyob rau ntawm Child Support Lien Docket (Daim Ntaub Ntawv Ntsig 
Txog Nuj Nqi Nyiaj Pab Txhawb Nqa Me Nyuam): 

• Yuav xa ib Tsab Ntawv Ceeb Toom txog Nuj Nqi thiab Tsab Ntawv Hais Qhia Los Ntawm Lub Chaw Ua Hauj 
Lwm Saib Xyuas Credit (Khes Div) uas qhia txog qhov nyiaj nuj nqi thiab hnub tim uas nws raug muab tso 
rau hauv daim ntaub ntawv nuj nqi. 

• Ib qhov nuj nqi yuav raug muab tso rau hauv koj li av vaj tsev (vaj tsev, av) thiab rau hauv koj li av vaj tsev 
uas muaj npe nrog rau xeev Wisconsin Lub Thawj Fab Saib Xyuas Hauj Lwm Kev Tsheb Thauj Xa Mus Los 
(tsheb lauv keem, tsheb thauj khoom loj).   

• Koj yuav tsum them (txaus siab) rau koj qhov nuj nqi nyiaj pab txhawb nqa me nyuam los sis tau txais ib 
tsab ntawv nthuav tawm los ntawm koj lub chaw ua hauj lwm saib xyuas nyiaj pab txhawb nqa me nyuam 
ua ntej koj yuav muaj peev xwm muag tau koj li av vaj tsev. 

• Koj qhov nuj nqi nyiaj pab txhawb nqa me nyuam yuav raug muab hais qhia mus rau lub chaw ua hauj lwm 
saib xyuas credit (khes div). Qhov no muaj feem yuav cuam tshuam txog rau koj lub peev xwm tau txais 
cov nyiaj txais. Tag nrho cov nuj nqi uas tau them txhij txhua lawm yuav muaj nyob rau hauv koj daim ntawv 
hais qhia txog credit (khes div) mus txog rau 7 xyoo suav txij li hnub tau them lawm ntawd. 

• Lub xeev cov chaw ua hauj lwm yuav tsis lees muab qee cov nyiaj pab thiab cov nyiaj txais rau koj. Cov 
nyiaj pab thiab cov nyiaj txais no muaj xam nrog rau cov nyiaj txais rau tub ntxhais kawm ntawv thiab cov 
nyiaj pab rau kev kawm ntawv qib siab, ua ke nrog rau cov nyiaj txais uas nyiaj qiv yuav tsev los ntawm 
Feem Saib Xyuas Vaj Tsev Nyob thiab Fab Kev Khwv Nyiaj Txiag Lag Luam hauv xeev Wisconsin. 

• Lub Oos Kas Pab Kev Txhim Kho (WHEDA). Yog hais tias koj pom zoo thiab ua raws li ib qho phiaj xwm kev 
npaj txog kev them nyiaj, tej zaum koj yuav tau txais cov nyiaj pab thiab cov nyiaj txais no. 

Cov Kev Nqis Tes Hais Daws Teeb Meem Txog Kev Tswj (Siv thiab Ua Raws) Txoj Cai Fab Kev Tswj Hwm 
Ntau Ntxiv 

Yog hais tias koj muaj nuj nqi nyiaj pab txhawb nqa me nyuam, lub chaw ua hauj lwm saib xyuas nyiaj pab 
txhawb nqa me nyuam kuj tseem yuav ua raws li cov kev nqis tes hais daws teeb meem txog kev tswj (siv thiab 
ua raws) txoj cai fab kev tswj hwm no (yam tsis tas yuav nce mus rau tsev hais plaub) li: 
• Thov kom muab kev ncua tseg los sis kev tsis lees txog koj cov ntawv tso hais txog fab txawj ua hauj lwm 

tshaj lij, fab kev ua hauj lwm, fab neeg tsav tsheb, thiab kev so ua si (kev yos hav zoov thiab kev nrwb (nuv) 
ntses) thaum koj qhov nuj nqi nyiaj pab txhawb nqa me nyuam sib npaug los sis ntau tshaj tus nqi ntawm 
nyiaj txhawb nqa txog peb lub hlis lawm. 

• Cuam tshuam cov kev them nyiaj txog nyiaj laus uas xam tag nrho los ntawm koj cov nyiaj pab rau kev so 
noj nyiaj laus rau pej xeem, xws li cov nyiaj pab rau kev so noj nyiaj laus rau cov neeg ua hauj lwm ntawm 
Xeev Wisconsin, Nroog Milwaukee, thiab Ib Cheeb Tsam Nroog Milwaukee. 

• Cuam tshuam koj cov kev txiav txim kom them nuj nqi, cov kev hais haum los sis cov lus thov yuav cai rau 
fab is saws las tuav pov hwm, xws li kev hais haum txog kev raug teeb meem los ntawm kev siv tsheb los 
sis kev raug mob tus kheej. 

• Txhom (ceev steg) cov as khauj ceev nyiaj muaj xam nrog rau koj cov nyiaj tshev, kev txuag nyiaj tseg, IRAs, 
thiab cov nyiaj pab rau ob tog thaum koj qhov nuj nqi nyiaj pab txhawb nqa me nyuam sib npaug los sis 
ntau tshaj tus nqi ntawm nyiaj txhawb nqa txog $1,000 los sis peb lub hlis lawm (seb qhov twg yog qhov 
ntau tshaj). 

• Txhom (ceev steg) koj li av vaj tsev (av) thiab khoom ntiag tug uas muaj npe (tsheb laub keem) thaum koj 
qhov nuj nqi nyiaj pab txhawb nqa me nyuam sib npaug los sis ntau tshaj tus nqi ntawm nyiaj txhawb nqa 
rau lub hlis lawm. 

Ua ntej yuav nqis tes ua cov kev nqis tes hais daws teeb meem fab kev tswj hwm no, feem saib xyuas nyiaj pab 
txhawb nqa me nyuam yuav xa ib tsab ntawv ceeb toom tuaj rau koj raws li qhov chaw nyob uas muaj nyob rau 
ntawm lub chaw ua hauj lwm saib xyuas nyiaj pab txhawb nqa me nyuam. Tsab ntawv ceeb toom ntawd yuav 
ceeb toom rau koj paub txog cov cai hais txog kev txiav txim plaub ntug uas mloog ob tog lus, txhawb nqa cov 
phiaj xwm kev npaj txog kev them nyiaj thiab muab ib daim ntawv qhia txog kev them nyiaj nuj nqi txhij txhua 
txhawm rau zam kom dhau qhov kev nqis tes hais daws teeb meem nod. Muaj peev xwm ua qhov kev nqis tes 
hais daws teeb meem tau tab txawm yog hais tias koj tsis tau txais tsab ntawv ceeb toom ntawd los xij yeeb 
vim hais tias koj tsis tau qhia koj qhov chaw nyob tshiab mus rau lub chaw ua hauj lwm ntawd. 

Kuv Muaj Peev Xwm Tau Txais ib qho Phiaj Xwm Kev Npaj Txog Kev Them Nyiaj tau li cas? 
Ib qho phiaj xwm kev npaj txog kev them nyiaj yuav tsis tso tseg koj lub npe los ntawm kev raug muab tso rau 
hauv daim ntaub ntawv nuj nqi, tab sis nws yuav tso tseg tau cov kev nqis tes hais daws teeb meem txoj kev 
tswj (siv thiab ua raws) txoj cai fab kev tswj hwm ntau ntxiv (cov muaj npe li hais los saum toj nod). Tej zaum 
ib qho phiaj xwm kev npaj txog kev them nyiaj kuj yuav yog ib qho kev them nyiaj xam tag nrho los sis ib qho 
nyiaj uas nce mus raws koj qhov nyiaj uas tseem tshuav tsis tau them yav dhau los, los sis ob qho tib si. Koj 
yuav tsum tau sau ntawv mus thov ib qho phiaj xwm kev npaj thiab xyuas qhov tseeb txog ntawm koj qhov 
nyiaj khwv tau los thiab cov khoom vaj khoom tsev tam sim no, mus rau koj lub chaw ua hauj lwm saib xyuas 
nyiaj pab txhawb nqa me nyuam. Lub chaw ua hauj lwm mam li tsim qhov phiaj xwm kev npaj ntawd thiab 
muab xa tuaj rau koj tshab xyuas dua thiab kos npe rau. Yog hais tias koj twb tau muab lus qhia paub txog koj 
qhov nyiaj khwv tau los thiab khoom vaj khoom tsev rau lub chaw ua hauj lwm ntawd thiab koj tsis pom zoo 
rau qhov nyiaj (cov lus (ncua sij hawm)) ntawm qhov phiaj xwm kev npaj txog kev them nyiaj, koj muaj cai thov 
ib qho kev txiav txim plaub ntug uas mloog ob tog lus mus rau tsev hais plaub.   

Cov Kev Nqis Tes Hais Daws Teeb Meem Ntawm Tsev Hais Plaub 
Yog hais tias koj tsis them qhov nyiaj pab txhawb nqa me nyuam, cov tsev hais plaub kuj tseem yuav ua kev 
nqis tes hais daws teeb meem txog rau kis nod. Cov nqi tsub xws li tej yam lub tsev hais plaub pom tau tias 
yog txhob txwm ua kom lub tsev hais plaub txaj muag los sis kev tsis pab txhawb nqa hais daws plaub ntug 
txog tus neeg ua txhaum cai los puav leej kuj yuav raug foob tib yam nkaus. Yog hais tias koj muaj txim 
txhaum, tsev hais plaub kuj yuav nplua koj thiab/los sis muab koj kaw rau tsev loj cuj vim qhov hais tias koj tsis 
them nyiaj pab txhawb nqa. Tej zaum lub chaw ua hauj lwm saib xyuas nyiaj pab txhawb nqa me nyuam los sis 
tus niam thiab txiv uas tseem tshuav nqi nyiaj pab txhawb nqa ntawd kuj yuav sau ntawv foob rau ib qho kev 
txiav txim plaub ntug uas mloog ob tog lus uas muaj kev ntxub ntxaug. Kev tsis pab txhawb nqa hais daws 
plaub ntug txog tus neeg ua txhaum cai yog ib qho kev txhaum raug liam txhaum los ntawm tus kws lij choj 
txum nyob rau cheeb tsam. Cov chaw ua hauj lwm saib xyuas nyiaj pab txhawb nqa me nyuam tej zaum kuj 
yuav muab cov rooj plaub xa mus rau tus kws lij choj txum nyob rau cheeb tsam ntawd. Tus niam thiab txiv uas 
tseem tshuav nqi nyiaj pab txhawb nqa ntawd tej zaum kuj yuav sau ib tsab ntawv tsis txaus siab ncaj qha mus 
rau tus kws lij choj txum nyob rau cheeb tsam ntawd.   

Kuv muaj peev xwm tshawb nrhiav tau lus qhia paub ntxiv nyob rau qhov twg? 
Tiv tauj rau koj lub chaw ua hauj lwm saib xyuas nyiaj pab txhawb nqa me nyuam rau lus qhia paub ntau ntxiv 
hais txog koj kis (kaus lab nis). Nws muaj nyob rau hauv koj phau ntawv teev txog xov tooj hauv “Tsoom Fwv 
Lub Chaw Ua Hauj Lwm Txum Nyob Rau Hauv Cheeb Tsam Nroog” thiab hauv online (oos lais) ntawm 
childsupport.wisconsin.gov. Saib ntawm Nyiaj Pab Txhawb Nqa Uas Tseem Tshuav Tsis Tau Them Yav Dhau 
Los rau lus qhia pab ntxaws txhua hais txog cov cuab yeej uas raug siv los mus suav sau nyiaj pab txhawb nqa 

thiab hais txog cov phiaj xwm kev npaj txog kev them nyiaj. Qhov lus qhia no thiab muaj lus qhia paub ntau 
ntxiv nyob rau ntawm koj lub chaw ua hauj lwm saib xyuas nyiaj pab txhawb nqa me nyuam thiab hauv online 
(oos lais) ntawm childsupport.wisconsin.gov.   

Lub Thawj Fab Saib Xyuas Hauj Lwm txog Cov Me Nyuam Yaus thiab Cov Tsev Neeg yog ib tus neeg ntiav 
neeg ua hauj lwm thiab tus kws muab kev pab cuam uas muab cib fim sib npaug. Yog hais tias koj xiam oob 
qhab thiab xav nkag caug tau rau cov kev pab cuam, xav tau txais cov lus qhia paub sau ua lwm hom ntaub 
ntawv, los sis xav tau cov lus qhia paub uas raug txhais ua lwm yam lus, thov hu rau qhov txheej txheem muab 
kev pab cuam txog Nyiaj Pab Txhawb Nqa Me Nyuam ntawm 608-422-6250. Cov tib neeg uas lag ntseg, tsis 
hnov lus zoo, lag ntseg-dig muag los sis hais tsis tau lus muaj peev xwm siv tau xeev Wisconsin Tus Xov Tooj 
Lus Piav Tes (WRS) pub dawb – 711 txhawm rau tiv tauj rau lub thawj fab saib xyuas hauj lwm.  


